
				এই পাতাটির মুদ্রণ সংশোধন করা প্রয়োজন। 
V ঐতিহাসিক চিত্ৰ ।
তদেশীয় নেওয়ারী ভাষা মিশ্রিত। নেপাল, ভোটান, সিকিম, তিব্বত, চীন, জাভা প্রভৃতি দেশে এই পুথি, ধৰ্ম্মশাস্ত্ৰ বলিয়া গণ্য। অষ্টমী ব্ৰত বিধান” পুস্তকে অষ্টমী তিথিতে ভক্তের কৰ্ত্তব্য কৰ্ম্ম বিবৃত হইয়াছে ; “নেপালীয় দেবতা কল্যাণপঞ্চবিংশতিকা’ পুস্তকে নেপালের দেব দেবীর ২৫টি স্তোত্ৰ আছে এবং “সপ্তবুদ্ধ স্তোত্ৰ” গ্রন্থে সপ্তজন বুদ্ধের প্রশংসাবাদ দেখা যায়। গ্ৰন্থত্ৰয়ের প্রতিপাদ্য বিষয় যাহা তাহার উল্লেখ করিলাম কিন্তু মূল বিষয়ের সঙ্গে অবাস্তৱ ভাবে অন্যান্য অনেক প্রয়োজনীয় বিষয়ের প্রসঙ্গ আছে। হিন্দুধৰ্ম্ম, বৌদ্ধধৰ্ম্ম, তান্ত্রিক মত, নেপালের লোকের ধৰ্ম্মবিশ্বাস, বুদ্ধদেবের ইতিবৃত্তি, হিন্দু ও বৌদ্ধের সঙ্গে কি বিষয়ে একতা এবং কি বিষয়ে অনৈক্য, বৌদ্ধের হিন্দুর দেবদেবী কেন মান্ত করিত, এবং নেপালে বৌদ্ধধৰ্ম্ম কাহার দ্বারা কবে সর্বপ্রথম প্রচারিত হয়, ইত্যাদি বহু উপাদেয় বিষয় আমরা এই গ্ৰন্থত্রয় পাঠ করিয়া অবগত হইতে পারি। দুঃখের বিষয় বঙ্গভাষায় এই পুরাতন পুথি সমূহের অনুবাদ হয় নাই। বৰ্ত্তমান প্ৰবন্ধে আমি গ্ৰন্থত্রয় হইতে অনেক প্রয়োজনীয় অংশ অনুবাদ করিয়া দিতে ইচ্ছা করি ; নেপালের ‘পাৰ্বতীয়” ( অর্থাৎ হিন্দু ধৰ্ম্মাবলম্বী জনগণ ) এবং “নেওয়ারী” ( বৌদ্ধবৰ্গ ) এই উভয় সম্প্রদায়ের লোক এই তিনখানি পুথিকে শাস্ত্ৰ বলিয়া এখনও মান্য করে এবং তথাকার বহু প্ৰকার দেশাচার ও লোকাচার এই সকল পুথির নিয়মানুসারে যাজিত হইয়া থাকে। আমি সর্বপ্ৰথমে “নেপালীয় দেবতা কল্যাণপঞ্চবিংশতিকা” নামক পুখি হইতে ২৫টি শ্লোকের অনুবাদ করিয়া ইহার মূল মৰ্ম্ম দেখাইতে ইচ্ছা করি ।
अन्यूवाल ।
১ । যিনি জাতদিগের মধ্যে সর্বপ্ৰথম, যাহার নাম পবিত্র স্বয়স্থ, অমৃত্যুরুচি, অমোঘ, আক্ষোভ্য, ভৈরোচন, যিনি সাধুদিগের রাজা এবং

